
A Rede Temdtica de Investigacién “As Literaturas Infantis e Xuvenis do
Marco Ibérico e Iberoamericano” (LIXMI) ofrece neste volume monogrifico
un panorama da Literatura Infantil e Xuvenil en contextos de inmigracién e
emigracién que tiveron lugar ao longo do século XX nos campos da narrati-
va, a poesia, a literatura dramatica, as traduciéns e a banda desefiada.

Un volume de referencia para investigadores, docentes e mediadores en
xeral entre o libro e a lectura que permite cofiecer multiples perspectivas so-
bre as representacions literarias do fenémeno dos fluxos migratorios. Unhas
achegas que vefien da man dos membros de LIXMI e outros investigadores
colaboradores que, a través do corpus centrado nesta temdtica nas diferentes
literaturas infantis e xuvenis analizadas, suscitan a reflexién dende un punto
de vista sociol6xico, xa que acollen o reflexo das novas identidades que fan
visibeis a condicion e as experiencias das persoas inmigrantes, ao tempo que
inciden nunha visién da literatura como vehiculo de comprension cultural
da sociedade multicultural na que vivimos e se lles ofrece aos mdis novos a
oportunidade de interactuar con maneiras diferentes de ver e de construir o
mundo.

Esta entrega, que é a décima monografia desta Rede Tematica, dbrese,
despois dunha breve presentacion das coordinadoras Blanca-Ana Roig Re-
chou, Isabel Soto Lépez e Marta Neira Rodriguez, co estudo da investigadora
Margarida Castellano Sanz, no que se repasan as diferentes perspectivas desde

as que foi abordada esta temitica, incidindo fundamentalmente en conceptos
como o de descolonizacion, globalizacién, multiculturalidade, exilio ou trans-
nacionalismo, entre outros, e chama a atencién sobre a necesidade de incluir
as voces periféricas dos inmigrantes na corrente literaria canénica, apoiin-
dose en estudos de relevantes figuras como Edward Said ou Homi Bhabha.

A seguir, recollense as panordmicas do dmbito ibérico e do iberoamerica-
no que abordan a temdtica migratoria e as stas representacions nos diferentes
sistemas literarios infantis e xuvenis. No caso do sistema casteldn, Nieves
Martin Rogero sinala algunhas obras publicadas na década dos 80 e 90 que
abordaron de modo temperdn a tematica e detense na producién que dende
inicios do século XXI incidiu mdis nun tipo de realismo critico que tomou
como elementos recorrentes a xenofobia, a inmigracién ilegal, a explotacién
das persoas, etc., fomentando a busca de soluciéns e de respecto cara ao ou-
tro. No ambito catalin, Margarida Castellano Sanz percorre a evolucién do
propio sistema literario para observar como esta temdtica se vai incorporando
de vagarifio ata se centrar en obras actuais de autoras como Laila Karrouck
ou Gemma Pasqual, entre outras. Do dmbito galego, Verdnica Casais Vila,
Mar Fernandez Vazquez e Alba Rozas Arceo rastrexan a presenza dos pro-
cesos migratorios da literatura para os mdis novos e resaltan a consideracién
da temdtica nun corpus reducido de obras, deténdose tanto nas que tratan
a emigracion, mdis temperds, coma a inmigracién, mdis recentes. Do siste-
ma literario infantil e xuvenil portugués octipase Ana Margarida Ramos, que
presenta un panorama no que salienta figuras como o escritor Anténio Mota
que abordou de modo recorrente a emigracion e as implicaciéns que tivo
para o pais luso, asociada 4 falta de expectativas da xuventude, fronte 4 pouca
incidencia do regreso/chegada ao pais. Do dambito vasco, Mari José Olaziregi
céntrase na didspora vasca ao longo do século XX e refirese ao tratamento
deste tema en obras clisicas e textos candnicos, nos que América aparece
como o principal lugar de destino, ademais de incidir nas identidades hibridas
de contornos multiculturais e multiligiies.

Con caracteristicas particulares, do 4mbito iberoamericano recéllense as
achegas de Alice Aurea Penteado Martha e Vera Teixeira de Aguiar que se
centran no sistema literario infantil e xuvenil brasileiro e na representacion
das culturas indixenas e afroamericanas. Chaman a atencién sobre a rele-
vancia de creadores destas culturas e o seu papel na visibilizacién da historia
dos seus pobos, contribuindo 4 eliminacién de estereotipos en obras de gran

calidade nas que temidticas como o autocofiecemento, a identidade e a eco-
loxfa van da man. Tamén Laura Guerrero Guadarrama e Carolina Gonzilez
Alvarado repasan a literatura infantil e xuvenil mexicana, na que observan que
¢ a partir da década dos 80 do século XX cando comezan a publicarse obras
bilingiies que recrean mitos e lendas indixenas coa finalidade de recuperar
tradicions e a forma de vida da comunidade chicana.

Este rico mosaico de comentarios compleméntase ainda cunha escolma
de sesenta e sete titulos da Literatura Infantil e Xuvenil de t6dolos 4mbitos,
e mesmo algins en lingua inglesa, que contribien a achegar pautas de in-
terpretacion moi utiles para afondar na educacion literaria dos mdis novos a
través dunha temdtica moi actual e de grande incidencia en todas as socie-
dades. Uns fenémenos (tanto o da inmigracién, coma o da emigracion) que
¢ preciso aproximar aos mdis novos para que comprendan a necesidade de
cofiecer e respectar o diferente, por iso a literatura debe tornarse nun ins-
trumento e ferramenta de consulta e anélise desta temdtica de gran calado
histérico e social, que a través da ficcionalizacion vai axudar a mediadores
e outros interesados na Literatura Infantil e Xuvenil no seu labor de ponte
entre o libro e a sta lectura.

E de salientar nas propostas recollidas neste monogrfico as anilises por-
menorizadas, nas que non se obvian contidos e estruturas narrativas, que non
se deben deixar fora de calquera obra, como € o caso dos seus paratextos,
amais de ser unha obra entusiasta na que un € capaz de focalizar con rigor e
de analizar a materia proposta. E de agradecer tamén dos traballos a profun-
didade de cofiecemento de cada un dos sistema literarios analizados e a diver-
sidade e complementariedade de criterios metodoléxicos empregados para os
estudos, que fan da proposta un rico mosaico que con toda seguridade marca-
rd un antes e un despois na investigacion e estudo desta modalidade literaria
mas al6 das fronteiras periféricas, ao tempo que contribuird a renovacion de
determinados criterios pedagdxicos que tefien estigmatizado esta literatura.

Inmigracion/Emigracion na Literatura Infantil e Xuvenil fai unha clara e de-
cidida aposta pola educacion literaria como base para a formacién de novos
lectores e enmdrcase nesa ampla corrente de substitucion das rutinas peda-
goxicas e da superficialidade con que a mitido se considera a literatura para os
miis novos. Polo tanto, unha achega que aporta unha visién moi completa,
amena e novidosa, amais de abrir futuras lifias investigadoras neste campo do

saber, o que a converte nunha obra de referencia que fara reler de forma di-
ferente o fenémeno tanto da inmigracién como da emigracién na Literatura
Infantil e Xuvenil, amais de converterse nun instrumento moi recomendable
tanto para especialistas, coma para lectores interesados en distintos aspectos
da didéctica da lingua e a literatura, asi como nas formas ao seu alcance para
adquirir ou ampliar tales coflecementos relacionados cos eidos de estudo da
Literatura Infantil e Xuvenil.

Fuan José¢ Varela Tembra
Universidade da Corufia

